
CUMÜN DA SENT 
 

Publicaziuns ufficialas. Cumpara seguond bsögn. 
2009/2011 
no. 8 7554 Sent, 11 gün 2009 / mw 
 
Publicaziun da fabrica  
Reguarda: Abitaziun nouva, Sot Pradè 139-A, 7554 Sent 
 
Patrun da fabrica: Cristian Roner, Hagenholzstr. 94, 8050 Oerlikon 
 
Profilà:  
 
Publicaziun: 11.06.2009 
 
Termin da protesta: 01.07.2009 
 
Dumonda BAB 
Reguarda: Remissa e garascha nouva, Prümaria 787, 7554 Sent 
 
Patrun da fabrica: Jöri Felix, Bügl Süt 162, 7554 Sent 
 
Profilà: 03.06.2009 
 
Publicaziun: 11.06.2009 
 
Termin da protesta: 01.07.2009 
 
Publicaziun da fabrica  
Reguarda: Tschuffa per laina, Archas Sura 201, 7554 Sent 
 
Patrun da fabrica: Geri e Chatrina Ritzmann, Archas Sura, 7554 Sent 
 
Profilà: 05.06.2009 
 
Publicaziun: 11.06.2009 
 
Termin da protesta: 01.07.2009 
 
Publicaziun da fabrica  
Reguarda: Div müdamaints, Curtin 14, 7554 Sent 
 
Patrun da fabrica: Ursina Margadant, Il Fuorn, 7554 Sent 
 
Profilà: 22.04.2009 
 
Publicaziun: 11.06.2009 
 
Termin da protesta: 01.07.2009 
 
 



Ediziun: Tuot ils plans sun exposts in büro cumünal. 
 
Recuors: Protestas da dret public, cunter quistas publicaziuns, sun d’inoltrar 

infra 20 dis in scrit, a partir da la data da publicaziun, al Cussagl 
cumünal. 
 

La cumischiun da fabrica 
 
Radunanza cumünala 
La radunanza es gnüda fixada sün marcurdi, 17 gün 2009 a las 20.15 in chasa cumünala. 
 
Tractandas: 
1. Protocol da la radunanza cumünala dals 26 favrer 2009, acta 1 
2. Reglamaint da sauaziun 
3. Adattamaints lingia da sauaziun illa centrala Pradella – Credit brüt fr. 220'000.-- ( net fr. 38’000.-- ) 
4. Cumprita tapet da skis – Credit fr. 73'300.-- 
5. Sanaziun trafo Schigliana e lingia da colliaziun cul trafo da Bös-ch Grond – Credit da  fr. 160'000.-- 
6. Spostamaint dal trafo Vnà - Credit fr. 63'000.-- 
7. Varia 
 

Il Cussagl cumünal 
 
Avis: tscherchà duonna per pulir  
A partir da la stagiun d’instà 2009, tscherchà üna duonna per pulir, e per chürar l’abitaziun da 
vacanzas. Maschina da lavar e tumbler in chasa. Annunzchas piglia gugent incunter duonna Aurelia 
Baumgartner, Alte Bergstrasse 12, 9545 Wängi 
Natel 079 601 01 34 

Aurelia Baumgartner 
 

Avis: tscherchà abitaziun 
Eu tscherch urgiaintamaing (causa l’incendi) ün’abitaziun da 2-3 stanzas per quist utuon, scha 
pussibel 1. october 2009. Annunzchas piglia gugent incunter duonna Anna-Maria Vital, nommer da 
telefon 081 864 95 65 opür sül natel nommer 076 468 93 28. 

Anna-Maria Vital 
 
Avis: tscherchà stanza per ün giarsun 
A partir dals 1. avuost 2009 tscherchain nus per nos giarsun, (per 3 ons) üna stanza cun tualetta. Per 
plaschair s’annunzchar pro Furnaria-Pastizaria Not Clalüna, nommer da telefon 081 864 82 93 opür 
pro la famiglia T. Plouda a Scuol, nommer da telefon 081 864 94 36. 

Furnaria-Pastizaria, Not Clalüna 
 
Fluors dals bügls 
Quels chi pulischan ils bügls dessan far il bain e dar güsta eir aua a las fluors. 
Grazcha fich! 

Sent Turissem 
 
Silvretta Classic Rallye Montafon 2009 
Venderdi, als 3 lügl 2009 tanter las 10.00h - 12.00h passa tras Sent il Silvretta Classic Rallye 
Montafon. I fess plaschair scha blera glieud gniss a verer quist’attracziun. No giavüschain als 
abitants da Saglina, Plaz, Sot Pradè, Sala e Stron da metter oura binderas. Grazcha fich per Vos 
sustegn.  
 

Sent Turissem 
 
 



 
 
 
 

Sent Turissem 
 

Invid a la radunanza generala 
 
Stimadas commembras, stimats commembers 
 
Darcheu es passà ün on da gestiun e no lain invidar a nossa radunanza generala. Quella ha lö 
 

gövgia, 25 gün 2009, 20.30h chasa cumünala Misoc 
 
Tractandas: 
1. Salüd dal president 6. Rapport dals revisuors 
2. Elecziun dals scrutinadurs 7. Approvaziun dal quint 2008, dis-charg suprastanza 
3. Protocol da la radunanza generala 2008 8. Infuormaziun program da stà 
4. Rapport annual dal president 9. Varia 
5. Spiegaziun dal quint 2008  
 
Il rendaquint po gnir retrat a partir da subit sün büro da Sent Turissem. 
 
A partir da las 20.00h vain servi ün aperitiv als preschaints. No vessan grond plaschair, da pudair 
salüdar a blera glieud. 

Amiaivels salüds 
Il comitè 

 
 
Corporaziun evangelica 7554 Sent 
A partir da l’on da scoula 2009 / 2010 tscherchaina üna/ün 
catecheta / catechet o magistra / magister per religiun  
per 4 fin 12 lecziuns  
Per dumondas stan gugent a disposiziun la presidenta Anna Barbla Buchli, tel. 081 864 98 29 o il 
ravarenda Jörg Büchel, tel. 081 864 87 28 
Annunzchas sun d'inoltrar fin als 26 gün 2009 ad Anna Barbla Buchli, Bügliet 107, 7554 Sent 
 

Corporaziun evangelica 
 
 
Plazza da giovar“Palüzot” 
La plazza da giovar es a partir da subit averta.  

Cumischiun plazza da sport 
 
 
Plazza da sport “Palüzot”: Ballapé per creschüts 
Nus ans chattain mincha venderdi da las 19:45 fin a las 21:15 illa plazza da sport Palüzot per giovar 
a ballapè. Tuot ils creschüts dal cumün sun bainvis. Nus ans allegrain da pudair giovar bels gös da 
ballapè sün nossa nouva plazza da sport. 
 

Ils trenaders da ballapè dals scolars 
 
 
 
 



 
 
 
 

 
 
Post da cussagliaziun chüra  
Beratungsstelle Chüra –  
Pflege & Betreuung 

 
 
Engiadina e Vals 
consultaziun sociala 

 

Invid 
 

ad üna sairada da barat d’ideas e d’infuormaziun 
per e cun confamiliars chi chüran e flian 

 
 

marcurdi, ils 17 gün 2009 a las 20h 
a Scuol aint il local da cultura dal Bogn Engiadina 

 
 

 
In nossa società daja bleras persunas chi chüran lur confamiliars. In Svizra as faja quint cha ruduond 
60% da la chüra per attempats vegna prestada a chasa. La valur materiala vain stimada cun 1.2 
milliards francs. Eir pro nus es la situaziun simila. 
 
 
Per quella lavur preziusa meritan ils confamiliars gronda arcugnuschentscha ed ingrazchamaint. 
 
 
In saviand da quist ingaschamaint voulan il Center da sandà e la Pro Senectute, spordscher 
servezzans e pussibiltats da schlubgiamaint e da sustegn. 
 
 
Ils confamiliars chi chüran sun expertas ed experts in lur lezcha e lavur. Perquai invidaina ad Ellas 
ed ad Els d’as partecipar a sviluppar ed a realisar pussibiltats da sustegn per Lur adöver. 
 
 
Amiaivelmaing invidan 
 

Anna Barbla Buchli Ursla Pedotti 
 
Scuol / Ftan 18 mai 2009 
 
 
 
 
 



 
 

 
 



 
 
 

PEIDER LANSEL 
 
poet randulin - rumantsch paschiunà 
 
sonda, 27 gün 2009, 10.00 fin 19.00,  
dieta a Sent 
 
Quista dieta es dedichada a Peider Lansel. In divers referats, 
in üna discussiun publica, cun trais guidas ed üna 
exposiziun as poja s’avicinar a sia vita ed ouvra. La bunura 
preschaintan Clà Riatsch, Renata Coray e Rico Valär in 
trais referats aspets main cuntschaints da seis 
ingaschamaint. Il davomezdi fan Cla Rauch, Cla Sarott e 
Claudio Vital guidas i'ls contuorns da la chasa da Lansel e la 
ruina San Peder. In üna discussiun publica moderada da 
Chasper Pult pon lura tuots discuter insembel sur dad 
algords persunals a Lansel, dals randulins da Sent e da 
diversas poesias chi vegnan lettas da Gianna Bettina Gritti,  
Rut Plouda e Mario Pult. 
 
Program 

10.00 cumanzamaint da la dieta, sala cumünala, Chasa Misoc  

12.30 schoppa da giuotta, sala cumünala, Chasa Misoc 

12.30 exposiziun dal relasch da Peider Lansel, fotografias e chanzuns popularas 
Grotta da cultura 

14.30 excursiun in trais gruppas, chasa da Peider Lansel 

16.30 cuntinuaziun da la dieta, sala cumünala, Chasa Misoc. 
 

Entrada 
tuottadi CHF 25.-- per persuna 
mez di CHF 15.-- per persuna 
student(a)s e persunas in scolaziun han predsch redot. 

 
Annunzcha 
Per motivs organisatorics giavüschaina da s'annunzchar,  
annunzchas piglia incunter: Lia Rumantscha, 7530 Zernez, tel. 081 860 07 61,  
fax 081 860 07 62, e-mail centerladin@rumantsch.ch, internet www.centerladin.ch 

 
Infuormaziuns 
Daplü infuormaziun da Peider Lansel e'l program detaglià sün www.peiderlansel.ch 

 
Organisaziun 
La dieta vegn organisada da la Grotta da Cultura in collavuraziun cun la  
Lia Rumantscha e Rico Valär. 

 
 
 



 



 


